
ТАҚРИЗ

ба автореферати диссертатсияи Ҳасанов Маҳмадсаид Маҳмадисуфович 
дар мавзуи “Моҳият, раванди ташаккул ва дурнамои соҳибихтиёрй ва 
истиқлолияти давлатӣ (таҳлили иҷтимой-фалсафй дар мисоли Ҷумҳурии 
Тоҷикистон)” барои дарёфти дараҷаи илмии номзади илмҳои фалсафа аз 
рӯи ихтисоси 09.00.11 -  Фалсафаи иҷтимой

Дар шароити муосири ҷаҳонӣ, масъалаҳои марбут ба ташаккули 
соҳибихтиёрии халқ, истиқлолияти давлатӣ ва ҳифзи давлатдорй ва 
арзишҳои миллй ба мавзуъҳои марказии таҳқиқоти фалсафӣ табдил 
ёфтаанд. Баҳсҳои илмй атрофи ин мафҳумҳо бештар ба он нигаронида 
шудаанд, ки дар замони ҷаҳонишавй соҳибихтиёрй ва истиқлол на 
ҳамчун арзишҳои мутлақ, балки ҳамчун падидаҳои нисбй арзёбй 
мегарданд. Бархе муҳаққиқон бар ин назаранд, ки дар фазои глобалй 
нигоҳ доштани истиқлолияти комили давлатй ғайриимкон аст, ки ин 
ҳолат метавонад ба рушди мустақили давлатҳои миллй монеа эҷод 
намояд ва мушкилоти сиёсй, иқтисодӣ ва иҷтимоиро ба миён орад.

Бо дарназардош ти ин воқеият, масъалаи таҳкими соҳибихтиёрӣ ва 
истиқлолият, ҳифзи онҳо аз таҳдидҳои гуногун ва муайянсозии дурнамои 
рушди устувори онҳо, барои Ҷумҳурии Тоҷикистон — ҳамчун як 
кишвари тозаистиқлол —  аҳамияти хоса пайдо кардааст. Тоҷикистон 
ҳамчун узви ҷомеаи ҷаҳонй дар марҳилаи муҳимми таърихй 
истиқлолияти худро ба даст овард, вале таҳцидҳо ва таъсири манфии 
равандҳои сиёсати ҷаҳонй то ҳол эҳсос мешаванд.

Гуфтаҳои боло водор месозанд, Истиқлол рамзи олии Ватану 
ватандорй буда, барои мо арҷгузорй ба бузургтарин неъмати 
давлатсозию давлатдорй ва роҳҳои расидан ба озодии сиёсй, иқтисодй ва 
фарҳангиро омӯзонд. Дар ин замина таҳқиқ ва таҳлили мавзуи “Моҳият, 
раванди ташаккул ва дурнамои соҳибихтиёрй ва истиқлолияти давлатй 
(таҳлили иҷтимой-фалсафй дар мисоли Ҷумҳурии Тоҷикистон)” дар 
шароити кунунии кишвари мо мубрам ва зарур арзёбй шуда, ҳамчун 
мавзуи кори диссертатсионй интихоб гардидани он мувофиқи мақсад 
дониста мешавад.

Дар автореферати диссертатсия Ҳасанов М.М. зикр менамояд, ки 
азнавдарккунии иҷтимой-фалсафии мафҳумҳои соҳибихтиёрй ва 
истиқлолияти давлатй ва роҳҳои ташаккулёбии онҳо нишон медиҳанд, 
ки таваҷҷуҳ ба намудҳои дигари мустақилият, ба мисли истиқлолияти 
фикрй, иқтисодй, фарҳангй ва ғайра хеле афзудааст, ки метавонанд, дар 
маҷмуъ, барои пайдо намудани ҳувияти миллй ва таъмини истиқлолияти



сиёсй заминаи муҳим фароҳам созанд. Вобаста ба ин, аз нуқтаи назари 
фалсафаи иҷтимой арзёбӣ намудани роҳҳои таъмин, ҳифз ва таҳкими 
соҳибихтиёрй, истиқлолият, озодии миллӣ ва рушди минбаъдаи онҳо чун 
як рукни асосии ҳастии давлати мустақил аҳамияти беш аз пеш пайдо 
мекунанд.

Дар автореферати диссертатсия ҳамоҳангй ва мувофиқати комили 
объект, предмет, мақсаду вазифаҳои таҳқиқот бо навгониҳо ва нуқтаҳои 
ба ҳимоя пешниҳодшаванда ба назар мерасад. Навгониҳои илмй ва 
нуқтаҳои ба ҳимоя пешниҳодшаванда ба муҳтаво ва мазмуни 
диссертатсия мувофиқ мебошад.

Аз мазмун ва муҳтавои автореферат маълум мегардад, ки 
диссертатсия аз ду боб, шаш зербоб, хулоса ва рӯйхати адабиёти 
истифодашуда иборат мебошад.

Автореферат матни асосии диссертатсияро инъикос намуда, 
мутобиқи меъёрҳои муайяннамуда барои таҳияи диссертатсияҳо ва 
автореферати диссертатсия мебшад.

Н овобаста аз мувафақиятҳо дар автореферат як қатор камбудиҳоро 
мушоҳида намудан мумкин аст:

1. Автореферат ба забони хуби илмй омода гардидааст, аммо дар он 
боз ҳам хатогиҳои имлоиву услубй ба мушоҳида мерасад;

2. Ҳаҷми автореферат ба талаботҳои таҳияи автореферат мувофиқ 
мебошад, аммо хуб мебуд, ки маълумоти васеътар дар бораи бобҳои 
диссертатсия мушахастар оварда мешуд.

М ақолаҳои дар саҳифаҳои маҷаллаи тақризш авандаи КОА-и назди 
Президенти Ҷумҳурии Тоҷикистон ба нашр расонидаи Ҳасанов М.М. 
мазмуни пурраи кори илмияшро инъикос менамояд. Ҳамин тариқ, 
автореферати диссертатсияи Ҳасанов М аҳмадсаид Маҳмадисуфович дар 
мавзуи “Моҳият, раванди ташаккул ва дурнамои соҳибихтиёрй ва 
истиқлолияти давлатй (таҳлили иҷтимой-фалсафй дар мисоли Ҷумҳурии 
Тоҷикистон)” барои дарёфти дараҷаи илмии номзади илмҳои фалсафа аз 
рӯи ихтсоси 09.00.11 -  Фалсафаи иҷтимой ҳамчун кори таҳқиқотии 
мустақилона ва мукаммали илмй, ба талабот ва шартҳои дарёфти 
дараҷаи илмй (тибқи банди 72-и “Тартиби додани дараҷаҳои илмй”, 
Қарори Ҳукумати Ҷумҳурии Тоҷикистон аз 26.06.2023, № 295) ҷавобгӯ 
буда, муаллифи он сазовори дарёфти дараҷаи илмии номзади илмҳои 
фалсафа аз рӯи ихтисоси 09.00.11 -  фалсафаи иҷтимой мебошад.

